
titjen i Taiwan a kacalisian izua tja kakaian kata neka nu tja vecik. aku azua aya itjen, izua tjaucikel

nua amis a maitucu “kasicuayan, izua tja vecik a parumaya tua pairang, tiamadju vencik a pitua laqulj sa
segetji a pitaladj tua kendraljum. gata ika maitazua tja sisegetjan tua vecik, vencik itjen a pitua gacilja. ka
limuin itjen nua gaca zaljum, sigaljudj a gaciljay katua kendraljum, a tja vecik I tua gaciljay mazepulj sa
meneka anga. ljakua, a vecik nua pairang na setjavaw tua zaljum, sa kadjumak anan.” sa aicu a tja
milimilingan, tjaucikel, senay katua tatuluan nua ramaljemaljeng, pakatua tja kai itjen a tjemaucikel, a
palangda tua tjaivilivililj. kemasi kaizua nua kacauan, titjen a caucau tjara putja maljialjian a tja
kinaizuanan a kadjunangan, a tja sikudan. makakeljakeljang itjen katua maljian nu caucauan, kata avan a
tja kinaizuanan a kadjunangan a tja sikavaljut, au masan putjamaljialjian anga tja kakudan. sa aicu a tja
milimilingan, a tja tjaucikel namaya uta putjamaljialjian a taliduan.

titjen a kacalisian tucu, tjuruvu anga na pucekelj tua maljian nu kunian a caucau, izua pucekelj a sema

maljian nu kunian uta, anema su si pacunan tucu a namaitucu a sikudan?



